Гадәткә кергәнчә, без быел да Тойгельде авыл җирлеге Советының отчет сессиясенә җыелдык. Бу сессиядә безнең уртага салып сөйләшәсе сүзебез, эшләнгән эшләргә нәтиҗә ясыйсыбыз бар.

Белгәнебезчә, Тойгельде авыл җирлеге районда иң зур җирлекләрнең берсе булып тора. Тойгельде авыл җирлеге үзенең эшен 131 номерлы Федераль законы һәм Тойгельде авыл җирлеге Уставы нигезендә алып бара.

Тойгельде авыл җирлеге Советын 10 депутат берләштерә.Узган 2013 елда Тойгельде авыл җирлеге Советы 6 сессия уздырды. Аларда 11 сорау каралды,һәр сорау даими комиссия утырышында тикшерелде.

Депутатлар эшчәнлегенә килгәндә мин шуны әйтер идем, нинди генә мөһим мәсьәләләрне башкарсак та, аларның ярдәменнән башка эшләп чыгып булмас иде.Әйтик, зур бәйрәмнәр оештырганда, спорт ярышлары уздырганда, коммуналь хуҗалык эшләре башкарганда һәрвакыт аларның ярдәмен тоеп яшибез һәм эшлибез.
Бүгенге көндә "Бердәм Россия" сәяси партиясе иң күп санлы, әйдәп баручы партия булып тора. Аның сафлары һаман арта.   "Бердәм Россия" сәяси  партиясенең  Тойгелде һәм Ташлыяр  беренчел бүлекләренең дә эшчәнлеген  әйтеп  үтәсем килә. Тойгелде бүлекчәсендә - 19,  Ташлыярда – 20 кеше партия члены булып тора. Взнослар вакытында җыела, төрле очрашулар үткәрүдә аларның өлеше зур.
Җирлектә ветераннар советы,  ирекле халык дружинасы даими рәвештә эшләп килә. Ветераннар Советы рәисе Мингазов Равил абый    үз  эшен яратып һәм  җиренә җиткереп башкара. Авыл җирлеге советы белән тыгыз элемтәдә тора. Ветераннар,  инвалидлар   кайгыртучанлык тоеп яшиләр. 

Авылларыбызның муллалары Фоат абый белән Ринат абый, Муллашаех абыйларга   халыкнын рәхмәте бик  зур.  Аларның зур тырышлыгы белән мәчетләребез даими эшләп килә. Дини йолалар җиренә җиткереп, төгәллек белән башкарыла,зияратлар тәртиптә тотыла.

Шулай ук ел дәвамында җирлектә һәр авылда халык белән очрашулар, җыеннар уздырылды.Әлеге очрашуларда:

1.Авылның төзеклеге һәм чисталыгы, йорт яннарын тәртипкә китерү;

2. Зиаратларны чистарту;

3. Авыл көтүләрен оештыру һәм башка мәсьәләләр каралды.

Шулай ук һәр елны налог уведомлениеләре таратабыз, аларның түләнешен контрольдә тотабыз. 

Тойгелде авыл җирлеге бюджеты турында әйтеп үтәсем килә:


НДФЛ налогы план 682 мең – үтәлеш 566,3 мең – 83 %,


Милек налогы  план 278 мең   җыйнау 308,6 мең үтәлеш 111 %


Җир налогы 821 мең, җыйнау 1464,5 мең, үтәлеш 178 %.


2013 елда  бездә яңа төр налог барлыкка килде. Бу үзара салым. Безнең җирлектә аның планы – 192,100 сум    тәшкил итә. Без аны шул күләмдә җыеп  тапшырдык.

Тойгелде –    108 000 сум җыелды, шуның эченнән   урам утларын алыштыру өчен 10250 сумлык лампочкалар алып куелды; калган сумма Набережная урамының юлларына вак таш җәю өчен ООО Фирманга күчерелде. Яз көне бу эшне алар башкарып чыгар.
Игенче –     25200 җыелды һәм Игенче зияратын әйләндереп алу өчен профнастил калай алып куелды.
Атлас –  6800 сум, Ташлияр –   57400 сум җыелды  һәм Ташлыяр авылы зияратын профнастил калай белән әйләндерү башланды.  

 Авыл җирлекләренә тапшырылган Дәүләт вәкаләтләренең берсе булып җирлектәге хәрби учет эшен алып бару тора. Ул Россия Федерациясе законнарына нигезләнеп алып барыла. Моның эченә җирлектәге гражданнарның үз вакытында хәрби учетка басуны тәэмин итү, яше узганнарны учеттан төшерү, учет карточкасына булган үзгәрешләрне кертеп бару, хәрби учетка басмаган яшьләрне барлау һәм үз вакытында сверка уздыру, ай саен хәрби комиссариатка үзгәрешләр турында информация биреп бару.
Бүгенге көндә 5  егетебез армия сафларында хезмәт итә.Аларга яхшы хезмәт итеп безнең янга исән-сау әйләнеп кайтуларын теләп калабыз.

Нотариаль эшләренең 5 төре авыл җирлекләренә тапшырылды:

Васыять раслау, доверенность раслау, документларның копияләрен раслау, милекне барлау һәм саклауны булдыру эшләрен 2008 елның 15 январеннан башкарып киләбез. Узган ел 28 доверенность язылган.
Шулай ук авыл җирлеге бирелгән гражданлык хәле актларын теркәү уздыра. Әлеге вазыйфа Россия Федерациясенең 2005 ел 31 декабрендә кабул ителгән 146 номерлы Закон нигезендә алып барыла.

Бүгенге көндә гражданлык хәле актларын теркәү буенча авыл җирлеге тарафыннан язылышу, туу-үлү, аерылышу турындагы актларын теркәү башкарыла.

2012-2013  еллар буенча гражданлык хәле актларын теркәү

буенча түбәндәге саннарны китерергә була:

2012 елда 21 үлем очрагы теркәлгән булса, 2013 елда -18 очрак.

2012 елда 8 бала туган булса, 2013 елда - 11 бала 

2013 елда 3 пар гаилә корган, 2 гаилә таркалган.

Безнең район - чиста авыл хуҗалыгы районы. Шул исәптән, җирлек тә авыл хуҗалыгы белән шөгыльләнә.

Җирлек халкы эшләргә тели һәм эшли дә белә. Узган 2013 елда безнең җирлектән 64 кеше 21 380 000 сум кредит алды. 2012 елда бу сумма 19 730 000 сум иде.Кешеләребездә теләк һәм эшләргә өмет булмаса, бу күләмдә кредитлар алынмас иде.

Шулай ук үз эшләрен башлап җибәрүчеләр дә бар икәнен сез беләсез. Болар - кошчылык белән шөгыльләнүче Ситдиковлар гаиләсе.Бу семья тавык үстерү белән шөгыльләнә. Шулай ук Зиннуров Айдар терлек үстерү эше белән шөгыльләнә. 2013 елда Игенче фермасында да Карамов Разиф каз үстерү буенча эш башлап җибәрде. Хәзерге вакытта анда чебиләр кайтарылды. 
Атлас авылында Гайсин Раил инде   үз эшен ачып яхшы гына эшләп китте.Бу егет блок ясап сату белән шөгыльләнә.

Җирлектә эшмәкәрлекнең яңа төре - тимердән төрле корылмалар ясау белән Маннанов Фирдәвес шөгыльләнә. Быел  Фирдәвес профнастил калай белән эшләү цехы да ачып җибәрде.
Эшмәкәр Сәел Каюмовны әйтеп тә торасы юк, бу егет авылда гына түгел, районда, районнан читтә дә билгеле.

Игенчедән бертуган    Мухаметхановлар такта яру белән шөгыльләнә башладылар.
Егетләрнең барысына да зур рәхмәт әйтәсе килә, аларга бары уңышлар гына телик, чөнки алар авылларыбызда шактый гына эш урыннары булдырдылар.

Буген җирлектә кече бизнесның бер төре булып сөт җыю тора. Халыктан сөт җыйнау яхшы оештырылган. Җирлегебездә барысы 681160 кг сөт җыелган.  
Халыкка 9 102 214 сум акча бирелгән. Бу эш белән Шаймурзин Фаит шөгыль ләнә. Бәйрәмнәр үткәрүдә Фаит безнең даими спонсорыбыз да булып тора.
Шуны да әйтеп узарга кирәк, узган ел дәүләт тарафыннан авыл халкына ярдәм йөзеннән 710 000  сум күләмендә акчалата  субсидия бирелде. Күп сыер асраучы буларак Газымов Ильшат (8 сыер), Музипов Назифлар (5 сыер) саву аппараты белән бүләкләнделәр. 
Безнең җирлектә 1 урта мәктәп, 1 коррекцион мәктәп, 1 башлангыч мәктәп,   2 балалар бакчасы эшләп килә. Урта мәктәптә 91 бала, Ташлыяр башлангыч мәктәбендә 9 бала белем ала. Тойгелде балалар бакчасына 30 бала, Ташлыярда 14 бала йөри. Мәктәп һәм балалар бакчасы кадрлар белән тәэмин ителгән. Мәктәп һәм балалар бакчаларында көндәлек ашату район буенча куелган бердәм меню тәртибендә башкарыла. Балалар һәм ата-аналар бик канәгать. Продукция заявка нигезендә даими килеп тора, өзеклекләр булганы юк. Без эшебездә бу мәктәп һәм балалар бакчасы   коллективларына таянып эш итәбез.   Рөстәм,   Айгөл, алар кул астында эшләүче коллектив      өмәләрдә, барлык мероприятиеләрдә дә бик теләп   һәм актив  катнашалар.

 Шулай ук җирлегебездә 4 ФАП   халыкка хезмәт күрсәтә. Безнең участок табибы терапевт Сафарова Ольга Васильевна. Фельдшерларыбыз аның күрсәтмәләре нигезендә эш башкаралар. Прививкалар ясыйлар, профилактик чаралар үткәрәләр. Көчле авыруларга, өлкәннәргә өйгә йөреп хезмәт күрсәтәләр, дарулар алып кайтып тараталар. Халык фельдшерлар эшеннэн бик канәгать.

Тойгелде, Ташлыяр авылларында 2 мәдәният йорты, 1 клуб, 2 китапханәдә 7 кеше эшли. Алар төрле бәйрәмнәр, кичәләр үткәрәләр, смотр-конкурсларда катнашалар. Китапханәче Бахтагараева Нурия тырышлыгы белән “Оста куллар” түгәрәге күп еллар эшләп килә, китап укучылар саны да кимеми.

Авылда 1 элемтә бүлеге бар. Халыкка 3 почтальеон, 1 мөдир газета –журнал, пенсия тарату, газ-ут түләүләре җыю, товар сатуны башкара. 

Һәрдаим уза торган спорт ярышларында да яшьләребез актив катнаша. 2 ел рәттән без үзебезнең зонада җиңү яуладык. Узган ел район буенча беренче урынны алдык. Киләсе айда районда узачак ярышларда катнашырлар дип уйлыйм. Спортчыларыбызга уңышлар теләп калыйк.

Мин инде авылыбызның тагын бер проблемасына тукталып үтәсем килә.Ул - су проблемасы. Беләсез, су линияләре тузган, һәрвакыт ремонт сорый. Ремонт ясаганда һәрвакыт беренче булган егетләребез бар. Алар - Шәяхметов Хатип,Шәяхметов Мөнир абый, Мингазов Равил абый, Баев Ринат, Ганиев Илфак. Ташлыярдан - Сэйфуллин Илсур, Яббаров Римас. Атластан - Вилданов Рафак. Егетләр, бик зур рәхмәт сезгә!

Янгын куркынычсызлыгына  килгәндә, иске булса да янгын машинасы ремонтлап куелды. Бу эшне Маннанов Фирдәвес егетләре башкарып чыкты.  
Юллар турында да берничә сүз әйтеп узыйм әле. Бездәге юлларны ул кадәр начар димәс идем. Юлларны саклау шулай ук үзебездән тора.

Авылларыбыздагы урам утлары турында да әйтеп узыйк. Тойгелдедә - 20, Ташлыярда – 8 Игенчедә - 4, Атласта – 4 урында яктыртыла. Ул реле- вакытка көйләнеп торыла.
Тагын бер зур мәсьәлә - ул да булса, авылыбыз чүплекләре.

Узган ел Тойгельде һәм Игенче авылларында бик зур күләмдә эш башкардык: ике чүплекне тәртипкә китердек. Бу эшне башкарган Маннанов Фирдәвес егетләренә бик зур рәхмәт әйтәсем килә.  Мөмкинлектән  файдаланып, мин халыктан сорар идем, эттереп куелган чикне чыгып түкмәүне, эчке якка түгүне. Чүплекләр даими рәвештә тәртипкә китерелеп, эттереп торыла бит.

Җирлектә бер үләксә базы бар, ул    койма белән әйләндерелеп алынган.  Теләсә кайда үләксә аунап яткан очраклар күзәтелмәде. Бу яктан авыл халкы тәртип ярата.

Урамнарыбыз чиста, матур, һәркем үзенең тирә-ягын чистартып тора. Шунлыктан безнең җирлектә штраф салу  булмады. 

Хуҗасыз, буш  торган ихаталар исәпкә алынды. Тәртипкә салуны сорап,  туганнарына, балаларына кисәтү ясалды.  
Иптәшләр!

Авылларыбызда йортларыбыз матур, көнкүрешебез яхшы булуы   биредә яшәүче һәркемнең тырыш хезмәтеннән, аның активлыгыннан тора. Елларыбыз имин, дөньяларыбыз тыныч, мул булсын иде, киләчәккә яхшы өметләр белән  генә, исән - имин, сау - сәламәт яшәсәк иде дигән теләктә каласы килә. 

Игътибарыгыз өчен рәхмәт.

